
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জ্ঞাতি-শত্রু
৩১



বন্দোবস্ত করিয়া গিয়াছেন, সে বিষয়ে সন্দেহ নাই। আর যখন তোমার দাদার কোন পুত্ত্রাদি নাই, তাঁহার স্ত্রী তোমায় যথেষ্ট স্নেহ করেন, তখন, নিশ্চয়ই তিনি তোমার ভরণ-পোষণের বন্দোবস্ত করিবেন; অন্ততঃ তাঁহার বাড়ী হইতে অন্ন উঠিবে না।

 শক্তিসাধন অস্পষ্ট স্বরে বলিলেন, “কিছুই জানি না। তবে দাদা যে আমার শত্রু ছিলেন, সে বিষয়ে কোন সন্দেহ নাই।”

 রমণী বলিল, “তোমার জাতিচ্যুত করিয়া তোমার দাদা শত্রুতা করিয়াছেন বটে, কিন্তু তিনি যে আজীবন তোমায় প্রতিপালন করিলেন, তাহাও কি শত্রুতার পরিচায়ক? তিনি তোমায় জাতিচ্যুত করেন নাই—সমাজ জাতিচ্যুত করিয়াছেন। যাহা সমাজ করিয়াছে, তাহার জন্য তাঁহাকে দোষ দাও কেন?”

 শ। তিনি আমার বিপক্ষে সাক্ষী না দিলে সমাজ আমাকে কখনও জাতিচ্যুত করিতে পারিত না। তাহা ভিন্ন, দাদা অন্য অনেক বিষয়ে আমাকে বঞ্চিত করিয়াছিলেন, সেই জন্যই আমার ভরণপোষণ ভার গ্রহণ করিয়াছিলেন।

 র। যাহাই হউক, এখন এ বিপদ ঘটাইলে কেন? সন্দেহ হইয়াছিল, পাঁচজনকে বলিলেই ত ইইত, একেবারে থানায় খবর দিবা আবশ্যকতা কি ছিল? তুমি কি সত্যই রসময়কে বিষ দিতে দেখিয়াছ?

 বাধা দিয়া শক্তি উত্তর করিলেন, “রসময় ভয়ানক লোক। বহুকাল হইতে তাহার উপর আমার আক্রোশ আছে। এই সুযোগে উহার দোষ চাপাইয়া উহাকে পুলিশের হস্তে সমর্পণ করিবার অভিপ্রায়েই এই কার্য্য করিয়াছি।

 রমণ। যদি প্রমাণ না হয়, যদি সত্য সত্যই তোমার দাদা

